
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

মানসিংহ।
৫৩


সপ্তমেতে আমি গিয়া, কালীরূপে দেখা দিয়া, বাঁচাইনু কুমার সুন্দরে। বীরসিংহ পূজা কৈল, মোর অনুগ্রহ হৈল, বিদ্যা লয়ে কবি গেল ঘরে॥ এই ইতিহাস সুখে, শুনিয়া তোমার মুখে, মানসিংহ এল তোর ঘরে। সপ্তাহ বাদলে তারে, নানামত উপহারে, তত্ব নিলা তুমি মোর বরে॥ ভেদ পেয়ে তোর মূখে, মোর পূজা দিয়া সুখে, মানসিংহ যশোরে আইল। প্রতাপ আদিত্যে ধরি, লইল পিঞ্জরে ভরি, তোমা লয়ে দিল্লীতে চলিল॥ তুমি মোর পূজা দিয়া, কুতুহলে দিল্লী গিয়া, পাতশার ক্রোধে বদ্ধ হৈলা। তুমি পাতশার ডরে, নত হয়ে ভক্তি ভরে, এক মনে মোরে স্ততি কৈলা॥ আমি তোরে তুষ্ট হয়ে, ডাকিনী যোগিনী লয়ে, উপদ্রব করিনু শহরে। পাতশা মানিয়া মোরে, রাজাই দিলেক তোরে, মহাসুখে তুমি এলা ঘরে॥ শুন শুন ইত্যাদি। অষ্টমতে তুমি সেই, মোর পূজা কৈলে এই, আমি অষ্টমঙ্গলা কহিনু। ব্রত হৈল পরকাশ, এবে চল স্বর্গবাস, এই বর পূর্ব্বে দিয়াছিনু। শুন শুন অরে ভবানন্দ। মোর অষ্টমঙ্গলায়, অমঙ্গল দূরে যায়, শুনিলে না হয় কভু মন্দ॥ অন্নদা অষ্টাহ গীত, রচিবারে নিয়োজিত, কৈলা রাজা কৃষ্ণচন্দ্র রায়। বন্দিয়া গোবিন্দ পায়, রায় গুণাকর গায়, পরিপূর্ণ অষ্টমঙ্গলায়॥





রাজার অন্নদার সহিত কথা।




 মোরে তরাহ তারিণী। অভয়া ভয়বারিণী। অম্বিকা অন্নদা, শঙ্করী সারদা, জয়ন্তী জয়কারিণী। চামুণ্ডা চণ্ডিকা, করালী কালিকা, ত্রিপুরা শূলধারিণী॥ মহিষমর্দ্দিনী, মহেশ মোহিনা, দুর্গা দৈত্য বিনাশিনী। ভৈরবীভবানী, সর্ব্বাণী রুদ্রাণী, ভারত চিত্তচারিণী

